
	సీ.	
పావట యనఁగను బరఁగు సీమంతంబు జుంజురు సిక జుట్టు చుం చనంగ

శిఖ యొప్పు జడయనఁ జెలఁగును జటపేరు వేనలి యనఁగను వేణి దనరు

రోమము బొ చ్చన త్రుప్పుడునా మీఱు నారు నూగారునా నలరు రోమ

రాజి శ్మశ్రుసమాఖ్య రాజిలు మీస మీసము నాఁగను జుబుక శ్మశ్రు పడరు

గడ్డ మన వేష మగు వాలకము నాఁగ వేసమన బారిసమునాఁగ వెలయును బస

దనము కైసేఁత యన బ్రసాధనము భక్తపోషకాపాంగ శ్రీమాతృభూతలింగ.

	సీ.	
అడరు భూషణసంజ్ఞ, తొడగు తొడవు మిన్న సొ మ్మనంగను గిరీటమ్ము వెలయుఁ

దలకట్టు నాఁగను దనరును ఫాలపాశ్యావిశేషములు సూసక తురాయి

ముత్యాలకుచ్చు కొప్పువల పాపటబొట్టు జిలిబిలి జల్లియుఁ జేరుచుక్క

యనఁగ లలాటిక యగు బాసికంబనఁ గర్ణిక దు ద్దనఁగాఁ జెలంగు

విచ్చుటాకు చెవ్వాకునా వెలయుఁ గర్ణపత్త్రనామంబు తాటంకవాచక మగుఁ

గమ్మయనఁగాను బంజులకమ్మ యనఁగ రత్నతాటంక మెసఁగుఁ జంద్రార్ధచూడ.

	సీ.	
చెవులపువ్వు బొగడ బవిరె రారేక కుంపెన రావిరేక ముర్వనఁగఁ గర్ణ

భూషావిశేషము ల్పొల్చుఁ బ్రోఁ గనఁ గర్ణవేష్టనసంజ్ఞయై వెలయుఁ దద్వి

శేషాభిధానమై చెలఁగు గంటీ లొంట్లు పోఁగులు చౌకట్లునాఁగ నాసి

కావిభూషణము ముక్కఱ ముంగర యనంగఁ జనుచుండుఁ గంఠభూషావిశేష

మౌను గుతికంటు మెడనూలు నాను తీఁగె కంటసరి కంటెయం చనఁగాను బుస్తె

యనఁగ మాంగళ్యసూత్రాఖ్య యలరుచుండు బొట్టనఁ దదంతరసువర్ణభూష యీశ.

	సీ.	
పదకము తాళి నేవళము లంబెస సరిపెన సరపణిగొలుసన లలంతి

కావిశేషం బగు దావడం బన దండ యనఁ గ్రోవ యన సరి యనఁగఁ బే ర

నంగఁ జే రనఁగఁ జెలంగు సరము త్రిసరంబు ముప్పేటపే రనఁగ వెలయు

సరవిశేషంబు లుత్తరిగె ముత్తండంబు బన్నసరంబునాఁ బరఁగుచుండుఁ

గడెము కడియము బోద్దొత్తు గాజు సూడిగంబు చేకట్లు గోటు ముంగామురువన

హస్తభూషావిశేషంబు లలరుచుండు భూరిభవభంగ శ్రీమాతృభూతలింగ.

	సీ.	
జేయూరనామంబు తాయె తనంగను సందిదండ యనంగ సందికడియ

మన బాహుపురి యన నలరు నొడ్డాణంబు కమరి యొడ్డణమనఁ గాంచి వెలయం

మొలనూ లనంగ నొప్పును గటిసూత్రాఖ్య యంగుళీయం బగు నుంగర మన

ముద్దుటుంగర మన ముద్రాంగుళీయ మౌ నంగుళీయవిశేష మలరు బటువు

		 ఈ పేజీలో చివరి మార్పు 5 సెప్టెంబరు 2022న 00:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

